
Беларуская мова    5 клас
Фанетыка і арфаэпія. Графіка і арфаграфія (31 гадзіна, з іх 2 гадзіны — на пісьмовую работу). 

Заключны ўрок
Тэма: Сістэматызацыя і паўтарэнне вывучанага па тэме “Фанетыка і арфаэпія. Графіка і арфаграфія”

Мэта:  выявіць узровень  авалодання вучнямі неабходнымі ведамі і ўменнямі па  па асноўных пытаннях фанетыкі і арфаэпіі, графікі і арфаграфіі.

Задачы: 

· стварыць умовы для паўтарэння і сістэматызацыі ведаў па тэме, спрыяць правядзенню самааналізу і рэфлексіі асабістых ведаў;
· развіваць арфаграфічную пільнасць і звязнае маўленне вучняў, вучыць працаваць ў калектыве;
· фарміраванне здаровага ладу жыцця.
Вучэбна-метадычнае забеспячэнне: 
· Беларуская мова: вучэб. дапам. для 5-га кл. агульнаадукац. устаноў з беларус. і рус. мовамі навучання. У 2 ч. Ч. 2 / В.П. Красней [і інш.]. – Мінск: Нац. ін-т адукацыі, 2014. – 160 с.;
· Новікава¸ Г.Д. Беларуская мова. 5 клас. Апорныя канспекты: дапам. для вучняў устаноў агульнай сярэдняй адукацыі з беларус. і рус. мовамі навучання / Г.Д.Новікава. – Мінск: Аверсэв, 2017;

· карткі дзейнасці; карткі з пытаннямі;

· малюнкі (мячы і футбольнае поле).
Ход урока

1.  Арганізацыйны момант

 -“Хутчэй, вышэй, мацней” – такі дэвіз Алімпійскіх гульняў. У ім увасобілася спрадвечнае імкненне чалавецтва да прагрэсу. Мне хочацца, каб наш урок прайшоў таксама пад такім дэвізам. Хутчэй спасцігай новае, вышэй падымай узровень ведаў, мацней замацоўвай ужо вядомае. 
2. Мэтаматывацыйны этап
-Тэма нашага ўрока “Падагульненне і сістэматызацыя вывучанага па раздзеле “Фанетыка і арфаэпія. Графіка і арфаграфія”.  Мэта работы: паўтарыць матэрыял,  выявіць узровень авалодання засваення матэрыялу. Акрамя гэтага, кожны з вас паспрабуе выказаць уласныя меркаванні аб тым, якімі якасцямі характару павінен валодаць сапраўдны чэмпіён і што неабходна рабіць, каб дасягнуць перамог у спорце і ў жыцці. Разгортваем сшыткі, запісваем дату, тэму ўрока.
3.  Інструктаж
Картка дзейнасці вучня 5 класа________________________________

	Этап работы
	Вынікі дзейнасці
	Колькасць набраных балаў

	Размінка
	Правільных адказаў:

	

	Праца з апорным канспектам
	Вынік:
	

	Знайдзі памылку
	Колькасць выпраўленых памылак:
	

	Творчае заданне
	
	

	Выніковая  адзнака
	


      4.  Размінка
- Кожны з вас можа забіць гол, правільна адказаўшы на пытанні, змешчаныя на мячах. За правільны адказ вы атрымаеце 4 балы, што і запішыце ў картках.

Этап размінка.  (Пытанні наклеены на мяч; пажадана скласці пытанні так, каб кожны вучань змог  адказаць). 
Кантрольныя пытанні i заданні 
1. Колькі ў беларускай мове галосных гукаў? Якімі літарамі яны абазначаюцца?2.Чым галосныя ryкі адрозніваюцца ад зычных? 3.Чым звонкія зычныя адрозніваюцца ад глухіх? 4. Прывядзіце прыклады парных звонкіх i глухіх зычных. 5. Пералічыце зацвярдзелыя зычныя. Якія літары нельга пісаць пасля ix? 6.Як вызначыць колькасць складоў у слове? Падзяліце на склады словы: прыволле, заўважыцъ, перайсці, дажджы, адзенне. 7.Калі аглушаюцца звонкія зычныя? Прывядзіце пры​клады аглушэння зычных. 8. Пералічыце шыпячыя ryкi. 9. Пералічыце свісцячыя гукі.10. Чаму пасля д, т нельга пісаць у беларускай мове літары i, e, ё, ю, я, ь? 11.Калі пішацца змякчальны мяккі знак? 12. Калі пішацца раздзяляльны мяккі знак? 13.Калі ставіцца апостраф? 14.Прывядзіце прыклады слоў з падоўжанымі і падвоенымі гукамі (па 2 словы).
5. Праца з  апорным канспектам 

-Зараз паспрабуйце праверыць свае веды з дапамогай АК. “Правер сябе”, старонкі  81-82, заданні 1,2,3. На працу адводзіцца  15 хвілін. 
Фізкультхвілінка

-Я называю словы, а вы падымаеце высока рукі, калі ў слове ёсць зацвярдзелы гук, калі няма – прысядаеце.(Акрабат, чэмпіён, кімано, дзюдо, спорт, тэніс).
Калі ў слове ёсць свісцячы, то робіце хлапок за спінай, калі няма – уперадзе.
(Гандбол, спартсмен, барацьба, шэйпінг, лідар, футбол). Робіце столькі падскокаў, колькі складоў у слове.(Выйгрыш, стадыён, атлетыка, стральба).

6. Знайдзі памылку
-Прачытаем з  вамі  верш “Сачыненне”. Чаму хлопчыку не ўдаецца дасягнуць поспехаў у спорце?
-Выпраўце памылкі ў сачыненні (5 хвілін). Запішыце правільна словы ў сшытак.                                        
(Дадатак А)
Праверка.
7. Творчая праца

Складзіце 5-6 сказаў, якія б расказалі, якімі якасцямі павінен валодаць чалавек, каб дасягнуць высокіх вынікаў у спорце.

Прапаную вам пачатак.

Людзі ў спорце… Мы пра іх ведаем мала, але дакладна ведаем, што яны нам падабаюцца. Яны ўмеюць змагацца, прайграваць, перамагаць. …..

Для даведак: дазваляе праявіць свае лепшыя якасці, напружаная праца, вялізныя нагрузкі, закаляюць спартсмена духоўна і фізічна, развіваць сілу і вынослівасць, хуткасць і спрыт, умець не толькі перамагаць, але і перажываць паражэнні.
8. Падвядзенне вынікаў  

- Якія заданні выклікалі цяжкасці? Што было лёгка выконваць? Калі і дзе вам спатрэбяцца веды па дадзенай тэме?
9. Рэфлексія

Прымацуйце свой мяч на той частцы футбольнага поля, што адпавядае вашаму стану. 
У заключэнне хочацца сказаць,  што спорт і здаровы лад жыцця – важная ўмова для фарміравання здоровага чалавека. Не забывайце рабіць раніцай зарадку, закаляйцеся, выконвайце фізічныя практыкаванні, больш рухайцеся,  і вы будзеце здаровымі.

Сачыненне
	Ціха-ціхенька ў кватэры. 

Вася зіркae на дзверы, 

Бо зусім няма натхнення
 Брацца за сачыненне. 

Тэма вольная ў яго.
 Але што з таго?

На канапу Вася клаўся,

Уставаў,
За ручку браўся.

Уздыхнуўшы,

Вывеў потым:

"Я люблю займацца

спортам".

А яшчэ, уздыхнуўшы раз,
 Вывеў хлопчык 
Першы сказ:
 «Я хадзіў на фіхтаванне.
Я хадзіў на віславанне.
 Ды нядоўга веславаў — 
Раптам трэнер зазлаваў. 

	Ды i там сказалі"До!"

I і спарткомплексе "Дынама"

Два разы пабыў таксама:

             Пачынаў там    

             трыніроўкі—

Бег бар'ерны,

Стометроўкі...

Дома я цяпep сяджу,

Бо нікуды не хаджу.

Ды ў мяне харакцір цвёрды -

Будуць пocпеxi, рыкорды!..»

Kaлi ж гэта сачыненне

I з настроем,

I з натхненнем

Вучням Вася прачытаў

Клас пачуў —

Зарагатаў:

Кожны ведаў добра ў класе -

Рэкардсмен

Па двойках Вася!

I свае ўсе

"Дасягненні"

Паказаў

У сачыненні.

М. Чарняўскі.



